
Federalno ministarstvo razvoja, poduzetništva i obrta u sаrаdnji sa Grupacijom Svјеtskе bаnkе i Britanskom аmbаsadоm u Bоsni i Hеrcеgоvini u оkviru prојеktа „Pоbоlјšаnjа lokalnog okruženja za investiranje - LIFE“ organiziralo je konferenciju nа tеmu „Rеgulаtоrna rеfоrma u funkciji privlačenja investicija i  jačanja lоkаlnоg еkоnоmskоg rаzvоја“.  Ministarstvo je zaduženo od strane Vlade Federacije BiH da bude nosilac aktivnosti sa Svjetskom bankom na prenosu znanja i alata lokalnim zajednicama kako da kroz regulatornu reformu i rad sa investitorima stvore bolje i konkurentnije uslove za investiranje u svojim sredinama. 
Tokom konferencije, učesnicima je prezentiran koncept regulatornih reformi usmjerenih na unapređenju poslovnog ambijenta na lokalnom nivou, privlačenju investicija i jačanju cjelokupnog lokalnog ekonomskog razvoja. U direktnom dijalogu, nosioci funkcija u jedinicama  lokalne samouprave dobili su odgovore na pratkična pitanja i izazove s kojim se suočavaju njihove zajednice u ovom segmentu, te kako da se prepreke prevaziđu. Imajući u vidu da se dosta poslovnog života odvija na nivou lokalne samouprave, te da je većina investicija u BiH poduzeta od strane već prisutnih investitora u BiH, zaključeno je da se intenzivnim radom sa investitorima doprinosi kreiranju novih radnih mjesta na lokalnom niovu, a tokom panel diskusije predstavljeni su uspješni primjeri jedinica lokalne samouprave u Federaciji Bosne i Hercegovine, koje su provele reforme u skladu sa LIFE principima, te prezentirani ostvareni rezultati.
Činjenice o projektu LIFE 

Projekat privlačenja investicija i unapređenja poslovnog okruženja na lokalnom nivou u BiH – LIFE, implementira Grupacija Svjetske banke u partnerstvu sa Britanskom ambasadom u Bosni i Hercegovini, a u saradnji sa Federalno ministarstvo razvoja, poduzetništva i obrta i jedinicama lokalne samouprave u FBiH.

Opšti cilj Projekta LIFE je pružanje podrške jedinicama lokalne samouprave u Bosni i Hercegovini radi jačanja njihove konkurentnosti i podsticanju rasta privatnog sektora kroz:
• smanjenje regulatornog opterećenja na lokalnom nivou,
• zatvaranje jaza u implementaciji regulatornog okvira,
• unapređenje transparentnosti u pružanju regulatornih usluga, te
• povećavanje obima investicija kroz privlačenje investitora, olakšavanje njihovog rada i zadržavanje investitora u zemlji.

Projekt LIFE će u toku naredne 3 godine biti implementiran u 20 lokalnih zajednica u BiH.  Grupacija Svjetske banke je od 2007 godine aktivna na lokalnom nivou i do  sada je ostvarena saradnja sa 15 općina u Federaciji BIH.

Očekivani rezultati
· Povećana transparentnost u provođenju propisa na nivou jedinica lokalne samouprave 
· Pružanje usluga preduzećima kroz uspostavu 20 funkcionalnih i javnih elektronskih registara administrativnih postupaka i 20 registara investicijskih poticaja do kraja Projekta, radi obezbjeđivanja informacija o administrativnim postupcima za poslovne subjekte;
· Alati za nastavak rada na regulatornim reformama preneseni na ministarstva

Zašto rad na lokalnom nivou?

Različiti nivoi vlasti, uključujući 143 općine u cijeloj zemlji i 10 kantona u Federaciji BiH, predstavljaju ogromno opterećenje za privatni sektor, sa prosječno 156 administrativnih postupaka na općinskom nivou i 222 administrativna postupka na kantonalnom nivou, odnosno sa troškovima za provođenje
propisa u iznosu 4 miliona USD i 21 milion USD. Projekat LIFE je usmjeren na pojednostavljenje regulatornog okvira u cilju lakšeg pribavljanja dozvola, povećanje transparentnosti, radi povećanja priliva investicija i reinvesticija, te ukupnog povećanja konkurentnosti privrede i zaposlenosti u BiH.
